
    
 

             

            

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

 

ᒐᕙᒪᒋᔭᐅᔪᑦ ᑲᓇᑕᒥᐅᓄᑦ ᓄᓇᕗᒻᒥᐅᓄᓪᓗ ᓴᖅᑭᑎᑦᑎᕗᑦ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᒥᒃ ᐃᑲᔪᕈᒪᓪᓗᒋᑦ ᓄᓇᕗᒻᒥᐅ ᐱᓯᒪᓕᖁᓪᓗᒋᑦ 

ᐱᐅᔪᒻᒪᕆᖕᓂᒃ ᐃᖅᑲᓇᐃᔮᓂᒃ 

 

ᐄᐳᕈ 15, 2015        ᐃᖃᓗᐃᑦ, ᓄᓇᕗᑦ          ᐃᖅᑲᓇᐃᔭᕐᓂᕐᒧᑦ ᐃᓅᖃᑎᒌᓄᓪᓗ  

            ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ 

 

ᒪᓕᒐᓕᐅᑎᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕᕆᔭᐅᔪᖅ ᑲᓇᑕᒥᐅᓄᑦ ᐅᑭᐅᖅᑕᖅᑐᒥᐅᓄᑦ ᐱᕙᓪᓕᐊᑎᑦᑎᓂᕐᒧᑦ ᑐᑦᑕᕐᕕᒋᔭᐅᔪᒧᑦ 

ᐃᓚᒋᔭᐅᔪᕐᓗ ᒪᓕᒐᓕᐅᕐᕕᒡᔪᐊᒥ ᓄᓇᕗᒻᒥᐅᓄᑦ, ᑭᒡᒐᖅᑐᖅᖢᓂᐅᒃ ᒪᓕᒐᓕᐅᑎᕐᔪᐊᖅ ᐱᐊᕆ ᐳᐊᓕᕝᕆ, ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓅᖃᑎᒌᓪᓗ 

ᐱᕙᓪᓕᐊᑎᑕᐅᕙᖕᓂᖏᓐᓄᑦ, ᐃᓚᒋᔭᐅᓪᓗᓂ ᓄᓇᕗᒥ ᒥᓂᔅᑕᕆᔭᐅᔪᖅ ᐃᓄᓕᕆᓂᕐᒧᑦ, ᒪᓕᒐᓕᐅᖅᑎ ᔩᓂ ᐅᒡᔪᒃ, ᐅᓪᓗᒥ ᓇᓗᓇᐃᖅᓯᖅᑲᐅᔪᑦ ᓄᓇᕗᑦ 

ᐊᖏᖅᓯᖃᑦᑕᓕᕐᓂᖓᓂᒃ ᐃᖅᑲᓇᐃᔭᖅᑎᑦᑎᔪᓂ ᐱᓇᔫᑎᒋᔭᐅᔪᓂᒃ ᑲᓇᑕᒥᐅᓄᑦ ᐃᖅᑲᓇᐃᔭᕐᓂᖏᓐᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂᒃ ᑎᓕᐅᕿᓪᓗᓂᓗ 

ᐃᖅᑲᓇᐃᔭᖅᑏᑦ ᑕᒪᑐᒧᖓ ᐱᓇᔪᖁᓪᓗᒋᑦ. ᑲᓇᑕᒥᐅᓄᑦ ᐃᖅᑲᓇᐃᔭᕐᓂᕐᒧᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᒧᑦ ᐱᓕᕆᐊᖑᔪᖅ ᐃᓱᒪᒃᓴᖅᓯᐅᑦᑎᐊᖅᓯᒪᕝᕕᐅᓪᓗᓂ, 

ᐃᖅᑲᓇᐃᔭᖅᑎᑦᑎᔪᓂᑦ-ᑲᔪᓯᑎᑕᐅᕙᒃᖢᓂ ᐱᓕᕆᓂᐅᕙᒃᐳᖅ ᐃᑲᔪᕈᑕᐅᔪᒪᓪᓗᓂ ᑲᓇᑕᒥᐅᓂᒃ ᐱᓯᒪᓕᖁᓪᓗᒋᑦ ᐊᔪᙱᓐᓂᕆᔭᐅᔪᓂᒃ ᐊᔪᕈᓐᓃᖅᓴᒻᓯᒪᓂᕐᓂᒡᓗ 

ᐱᔭᕆᐊᖃᖅᐸᒃᑕᖏᓐᓂᒃ ᐃᓐᓄᒃᓯᖁᓪᓗᒋᑦ ᒪᓂᒪᑎᑕᐅᕙᒌᖅᑐᓂᒃ ᐃᖅᑲᓇᐃᔮᒃᓴᓂᒃ. 

 

ᑲᓇᑕᒥ ᐃᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐋᖅᑭᒃᓱᖅᑕᐅᓯᒪᕗᖅ ᕿᑐᒪᖁᔭᐅᓗᓂ ᐊᖑᒻᒪᑎᔪᒪᓂᕐᒧᑦ ᐱᔭᐅᔭᕆᐊᓕᖕᓄᑦ ᓇᖕᒥᓂᕆᔭᐅᔪᓂᑦ ᖃᓄᖅ 

ᐊᖏᓂᖃᖅᑎᒋᖦᖤᕋᓗᐊᖅᐸᑕ, ᑕᒪᐃᓐᓂᑦᑎᐊᖅ ᐃᖅᑲᓇᐃᔭᕐᕕᒋᔭᐅᕙᒃᑐᓕᒫᓂ ᐊᕕᒃᓯᒪᓂᕆᔭᐅᔪᓂᓗ ᐅᑭᐅᖅᑕᖅᑐᒥ. ᐃᖅᑲᓇᐃᔭᕐᕕᒋᔭᐅᔪᑦ ᐱᑎᑦᑕᕆᐊᖃᖅᐸᒡᓗᒋᑦ 

ᐃᑲᔪᖅᓯᓂᕐᒥᒃ ᐃᖅᑲᓇᐃᔭᖅᑎᖁᑎᒥᓂᒃ, ᑖᓐᓇ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᓴᖅᑭᑎᑦᑎᓕᕐᓂᐊᖅᐳᖅ ᐊᔪᕈᓐᓃᖅᓴᕐᓂᕐᒥᒃ ᑖᓐᓇᓗ 

ᓴᖅᑭᑎᑦᑎᓕᕐᒥᓗᓂ ᐃᖅᑲᓇᐃᔮᖃᓪᓚᑦᑖᓕᕋᔭᕐᓂᕐᒥᒃ. 

 

ᑲᓇᑕᒥ ᐃᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐱᑎᑦᑎᖃᑦᑕᕐᓂᐊᖅᐳᖅ $10,000-ᓄᑦ ᑎᑭᓪᓗᒍ ᒐᕙᒪᑐᖃᒃᑯᓐᓂᑦ ᑖᒃᑯᐊ ᑐᓂᔭᐅᕙᒃᖢᑎᒃ, ᐃᒪᓐᓇᐅᒃᐸᑦ, ᑕᒪᒃᑯᐊ 

ᐃᖅᑲᓇᐃᔭᕐᕕᒋᔭᐅᔪᑦ ᑐᓂᓯᔪᓐᓇᖅᐸᑕᑦᑕᐅᖅ ᐱᖓᓱᐃᓕᖅᑲᖓᔫᑉ ᐱᖓᔪᖓᓐᓂᒃ ᐊᑕᖏᖅᖢᒋᑦ ᐊᔪᖅᑎᑕᐅᙱᑦᑐᑦ ᐊᔪᕈᓐᓃᖅᓴᕐᓂᕐᒧᑦ ᐊᑭᖏᑦ. 

ᖃᓄᐃᓕᐅᕆᐊᖃᕐᓂᐅᔪᓄᑦ ᖃᓄᖅ ᐱᓇᔪᒃᑐᖃᕈᓐᓇᕋᔭᕐᒪᖔᑦ ᑲᓇᑕᒥ ᐃᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ ᓄᓇᕘᒧᑦ, ᐅᓇ ᑕᑯᔭᖅᑐᕐᓗᒍ: 

http://gov.nu.ca/family-services/information/canada-nunavut-job-grant-cnjg. 

 

ᓱᓕᔪᑦ 
 

 ᒪᓕᒃᖢᒋᑦ ᐅᖃᐅᓯᕆᓯᒪᔭᖏᑦ ᐅᑯᐊ, ᑲᑎᒪᔪᐊᕐᓂᕐᒧᑦ ᑲᑎᒪᔩᑦ ᑲᓇᑕᒥᐅᓄᑦ, ᓄᓇᕘᒥᐅᑦ ᐊᑕᖏᖅᖢᓂ ᑕᒫᓂ ᑮᓇᐅᔭᓕᐅᕐᓂᕆᕙᒃᑕᖓᑦ ᓂᕆᐅᒋᔭᐅᕗᖅ 

ᐊᖏᒡᓕᒋᐊᓛᕋᓱᒋᔭᐅᓪᓗᓂ 6.8 ᐳᓴᒥᒃ 2015-ᒥ, 2.3 ᐳᓴᒥᒡᓗ 2016-ᒥ. 

 ᐅᔭᕋᖕᓂᐊᕐᓂᕐᒧᑦ ᑮᓇᐅᔭᓕᐅᕋᓱᒡᕖᑦ ᓄᓇᕘᒥ ᐱᒻᒪᕆᐊᓘᖃᑕᐅᓂᐊᖅᐳᑦ ᑮᓇᐅᔭᓕᐅᕐᓂᕐᒧᑦ ᑲᔪᓯᑎᑦᑎᔾᔪᑕᐅᓗᑎᒃ ᐊᕐᕌᒍᓂ ᐊᒡᒋᖅᐸᓪᓕᐊᔪᓂ. 

ᓂᕆᐅᒋᔭᐅᔪᖃᖅᐳᖅ ᓄᓇᕘᒦᑦᑐᖅ ᐅᓇ, Meliadine ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑕᐅᔪᖅ ᑖᓐᓇᑐᐊᑦᑎᐊᖑᓗᓂ ᓴᖅᑭᑎᑦᑎᔪᓐᓇᓕᑐᐃᓐᓇᕆᐊᖃᕐᓂᖓᓂᒃ 1,000 

ᐅᖓᑖᓃᑦᑐᓂᒃ ᐃᖅᑲᓇᐃᔮᒃᓴᓂᒃ ᓯᕗᓪᓕᕐᓂ ᐱᖓᓱᓂ ᐊᕐᕌᒍᓂ ᓴᓇᔭᐅᕙᓪᓕᐊᓕᖅᐸᑦ. 

 

ᐅᖃᐅᓯᐅᓯᒪᔪᑦ 
 

“ᒐᕙᒪᑦᑕ ᓯᕗᓪᓕᖅᐸᐅᑦᑎᐅᑎᓯᒪᔭᖏᑦ ᓴᖅᑭᑎᑦᑎᔪᒪᓂᐅᕗᑦ ᐃᖅᑲᓇᐃᔮᒃᓴᓂᒃ, ᑮᓇᐅᔭᓕᐅᕐᓂᕐᒥᒃ ᐊᖏᒡᓕᒋᐊᖅᑎᑦᑎᓂᕐᒥᒃ ᐊᕗᖓᑲᓪᓚᒡᓗ ᐊᒃᖢᙱᓐᓂᖃᕋᔭᕐᓂᕐᒥᒃ. 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᑎᒍᓯᕗᑦ ᐊᔪᕈᓐᓃᖅᓴᕐᓂᕐᒧᑦ ᓂᕈᐊᕆᔭᐅᓕᖅᐸᒃᑐᓂᒃ ᒐᕙᒪᒃᑯᓐᓂᑦ ᐃᓕᐅᖅᑲᖅᖢᒋᓪᓗ ᐃᓂᒋᓪᓗᐊᖅᑕᖏᓐᓄᑦ: 

ᐃᖅᑲᓇᐃᔭᖅᑎᓄᑦ ᑲᓇᑕᒥᐅᓄᓪᓗ ᐃᖅᑲᓇᐃᔭᕈᒪᔪᓄᑦ. ᐃᖅᑲᓇᐃᔭᖅᑎᓂᒃ ᐃᓚᐅᓯᑲᐅᑎᒋᔪᖃᕐᓂᖓᓄᑦ ᐊᔪᕈᓐᓃᖅᓴᕐᓂᕐᒧᑦ ᐋᖅᑭᒃᓯᒪᓕᖅᑎᑕᐅᕙᒃᑐᓂᒃ, ᑲᓇᑕᒥ 

ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᓴᖅᑭᑎᑦᑎᓕᕋᔭᖅᑐᖅ ᐱᑕᖃᓪᓚᕆᒃᑎᑕᐅᔪᓐᓇᕐᓂᐊᖅᑐᓂᒃ ᐃᖅᑲᓇᐃᔮᓂᒃ ᐃᑲᔪᕋᔭᖅᖢᓂᓗ ᓇᖕᒥᓂᕆᔭᐅᔪᓂᒃ 

ᐊᖏᒡᓕᒋᐊᕐᓂᖏᓐᓄᑦ ᑲᔪᓯᓂᖃᑦᑎᐊᕐᓂᖏᓐᓄᓪᓗ. ᑕᒪᓐᓇᓗ ᑐᓴᕈᒥᓇᑦᑎᐊᖅᖢᓂ ᓄᓇᕘᒥ ᑮᓇᐅᔭᓕᐅᕋᓱᖕᓂᕆᔭᐅᕙᒃᑐᒥ.” 

– ᒪᓕᒐᓕᐅᖅᑎᕐᔪᐊᖅ ᐱᐊᕆ ᐳᐊᓕᕝᕆ, ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑭᒃᑯᑐᐃᓐᓇᓪᓗ ᐱᕙᓪᓕᐊᑎᑕᐅᓂᖏᓐᓄᑦ 

 

“ᐅᑭᐅᖅᑕᖅᑐᖅ ᓴᖅᑭᑉᐸᓪᓕᐊᕗᖅ ᑮᓇᐅᔭᓕᐅᕐᕕᐅᖃᑦᑕᕋᔭᖅᖢᓂ ᑲᔪᓯᐊᔾᔪᑕᐅᓪᓗᐊᑕᕋᔭᖅᖢᓂᓗ ᑲᓇᑕᒥᐅᓂ ᑮᓇᐅᔭᓕᐅᕋᓱᖕᓂᕆᔭᐅᔪᒥ ᐊᕐᕌᒍᓂ ᐊᒡᒋᖅᐸᓪᓕᐊᔪᓂ. 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐃᑲᔪᕐᓂᐊᖅᐳᖅ ᐃᖅᑲᓴᐃᔭᖅᑎᓂᒃ ᓄᓇᕗᒻᒥ ᐱᔪᓐᓇᖅᑎᓪᓗᒋᑦ ᐊᔪᕈᓐᓃᖅᑕᐅᕙᒃᑐᓂᒃ ᐱᔭᕆᐊᖃᖅᐸᒃᑕᖏᓐᓂᒃ 

ᐃᓐᓄᒃᓯᓯᒪᓕᕈᒪᓪᓗᑎᒃ ᒪᓂᒪᔪᓂᒃ ᐃᖅᑲᓇᐃᔮᒃᓴᓂᒃ. ᑖᓐᓇ ᑐᓴᖅᑎᑦᑎᔾᔪᑕᐅᔪᖅ ᑐᓴᕈᒥᓇᖅᑐᒻᒪᕆᐅᕗᖅ ᑕᒪᐃᓐᓄᑦᑎᐊᖅ ᐃᓚᒌᓄᑦ ᓄᓇᕘᓕᒫᒦᑦᑐᓄᑦ.” 

– ᒪᓕᒐᓕᐅᖅᑎᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕᕆᔭᐅᔪᖅ ᐊᕙᑎᒧᑦ, ᒥᓂᔅᑕᕆᔭᐅᔪᖅ ᑲᓇᑕᒥᐅᓂ ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᑦ 

ᑐᑦᑕᕐᕕᒋᔭᐅᔪᖅ ᒥᓂᔅᑕᐅᓪᓗᓂᓗ ᐅᑭᐅᖅᑕᖅᑐᒥ ᑲᑎᒪᔨᒋᔭᐅᔪᓄᑦ 
 

“ᑲᓇᑕᒥ–ᓄᓇᕘᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐱᑎᑦᑎᕙᒃᐳᖅ ᐊᔪᖅᑎᑕᐅᙱᑦᑐᓂᒃ ᐃᖅᑲᓇᐃᔭᖅᑎᑦᑎᔪᓂᒃ ᓄᓇᕘᒥ ᑮᓇᐅᔭᓂᒃ ᐃᑲᔪᖅᑐᐃᔪᒪᓪᓗᑎᒃ 

ᐊᖏᒡᓕᒋᐊᖅᑎᑦᑎᔪᒪᓪᓗᑎᒡᓗ ᐃᖅᑲᓇᐃᔭᖅᑎᑦ ᐊᔪᕈᓐᓃᖅᐸᒃᑕᖏᓐᓂᒃ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᐅᕙᒃᑐᑎᒍᑦ. ᓄᓇᕗᑦ ᒐᕙᒪᖓ ᐃᓕᓴᖅᓯᕗᖅ ᐃᓕᓐᓂᐊᕐᓂᖅ 

ᐱᓪᓗᐊᑕᐅᓂᖓᓂᒃ ᓴᖅᑭᔮᓕᖅᑎᑦᑎᔪᒪᒍᑦᑕ ᑮᓇᐅᔭᓕᐅᕋᓱᖕᓂᕐᒧᑦ ᐊᔪᙱᓐᓂᕆᔪᓐᓇᖅᑕᑦᑎᓐᓂᒃ ᐃᓱᒪᒋᔭᖃᖅᖢᓂᓗ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 

ᓴᖅᑭᑎᑦᑎᓕᕋᔭᕐᓂᖏᓐᓂᒃ ᐊᖏᓂᖅᓴᒥᒃ ᑲᔪᓯᓂᖃᑦᑎᐊᕐᓂᕐᒥᒃ ᓄᓇᕘᒥᐅᓄᑦ.”  

– ᒪᓕᒐᓕᐅᖅᑎ ᔩᓂ ᐅᒡᔪᒃ, ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓ  
  

http://gov.nu.ca/family-services/information/canada-nunavut-job-grant-cnjg

ᖃᐅᔨᒋᐊᕐᕕᒃᓴᐃᑦ 

 

ᐱᕙᓪᓕᐊᔪᓄᑦ ᐱᓕᕆᖃᑎᖃᖅᐸᖕᓂᕐᒧᑦ ᑎᑎᕋᕐᕕᒃ 

ᐃᖅᑲᓇᐃᔭᕐᓂᕐᒧᑦ ᑭᒃᑯᑐᐃᓐᓇᐃᓪᓗ ᐱᕙᓪᓕᐊᑎᑕᐅᓂᖏᓐᓄᑦ ᑲᓇᑕᒥ 

819-994-5559 

media@hrsdc-rhdcc.gc.ca 

ᒪᓕᒃᑎᒍᑦ ᐅᕘᓇ Twitter  

 

 

ᔫᐱ ᐃᓅᔭᖅ 

ᐃᑲᔪᖅᑎᓪᓗᐊᑕᖅ ᒥᓂᔅᑕᒧᑦ ᐅᒡᔪᖕᒧᑦ 

ᓄᓇᕘᒧᑦ ᒪᓕᒐᓕᐅᕐᕕᖕᒥ 

867-975-5005 

jinooya@gov.nu.ca  

 

 

ᑎᐊᑐᕋ ᐅᐊᓪᔅ 

ᐊᐅᓚᑦᑎᔨᒋᔭᐅᓚᐅᑲᒃᑐᖅ, ᐃᖅᑲᓇᐃᔭᕐᕕᒋᔭᐅᔪᓂ ᐱᓕᕆᐊᖑᕙᒃᑐᓄᑦ 

ᐃᓄᓕᕆᔨᒃᑯᑦ 

ᓄᓇᕗᑦ ᒐᕙᒪᖓ 

867-975-5675 

dwalsh@gov.nu.ca  

 
 
 
 
 
 
 
 
 
 
 
 
 
 
 
 
 
 
 
 
 
 
 

 

  

http://www.actionplan.gc.ca/en/initiative/canada-job-grant
http://gov.nu.ca/family-services/information/canada-nunavut-job-grant-cnjg
mailto:media@hrsdc-rhdcc.gc.ca

ᑭᖑᓂᖓᓂ ᖃᓄᐃᓕᖓᓂᕆᔭᐅᔪᕕᓂᖅ 

 
 
ᑲᓇᑕᒥ–ᓄᓇᕗᒻᒥ ᐃᖅᑲᓇᐃᔮᓄᑦ ᑮᓇᐅᔭᖁᑎᒋᔭᐅᔪᓄᑦ ᐊᖏᖃᑎᒌᒍᑕᐅᓯᒪᔪᖅ 

ᐃᖅᑲᓇᐃᔭᕐᕕᒋᔭᐅᔪᓂ ᐊᖏᖃᑎᒌᒍᑕᐅᓯᒪᔪᑦ ᓅᑎᑕᐅᓯᒪᓕᖅᐳᑦ ᓄᑖᒧᑦ ᑲᓇᑕᒥ ᐃᖅᑲᓇᐃᔮᓄᑦ ᑮᓇᐅᔭᓄᑦ ᐊᖏᖃᑎᒌᒍᑕᐅᓯᒪᔪᓄᑦ ᓇᓗᙱᑦᑎᐊᕈᒪᓂᕐᒧᑦ 

ᐃᖅᑲᓇᐃᔭᕐᕕᒋᔭᐅᔪᑦ ᐃᓚᐅᑎᑕᐅᒃᑲᓐᓂᕋᓗᐊᕐᓂᖏᓐᓂᒃ ᐊᔪᕈᓐᓃᖅᓴᖅᓂᕆᔭᐅᕙᒃᑐᓄᑦ. ᑲᓇᑕᓕᒫᒥ, ᑲᓇᑕᐅᑉ ᒐᕙᒪᖓ ᐱᑎᑦᑏᓐᓇᖃᑦᑕᕐᓂᐊᖅᐳᖅ $500- ᒥᓕᐊᓂᒃ 

ᐊᕐᕌᒍᑕᒫᑦ ᐊᕕᒃᓯᒪᓂᐅᔪᓄᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᕐᓄᑦ ᐱᑎᑦᑎᓂᕐᓄᑦ ᐊᔪᕈᓐᓃᖅᑕᐅᕙᒃᑐᓂᒃ ᐊᔪᕈᓐᓃᖅᓴᕐᓂᕐᒧᑦ ᐅᑯᑎᒎᓇᖅ, ᑲᓇᑕᒥ ᐃᖅᑲᓇᐃᔮᓄᑦ 

ᑮᓇᐅᔭᖁᑎᒋᔭᐅᔪᓄᑦ, ᑕᒪᓐᓇ ᐃᓚᖃᖅᖢᓂ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ.  

ᓄᓇᕗᑦ ᐱᓂᐊᖅᑐᖅ $1 ᒥᓕᐊᓐ-ᐸᓗᖕᓂᒃ—$500,000-ᓂᒃ ᐊᕕᒃᓯᕕᐅᓯᒪᓂᕐᒥᓂᒃ ᒪᓂᒪᑎᑕᐅᔪᓂᑦ ᑮᓇᐅᔭᓂᑦ, plus $500,000-ᓂᒡᓗ ᖄᒃᑲᓐᓂᐊᒍᑦ 

ᑮᓇᐅᔭᖁᑎᒋᔭᐅᓂᐊᖅᑐᒥᒃ ᐃᓕᓴᖅᓯᔪᒪᓂᕐᒧᑦ ᐊᔾᔨᖃᙱᑦᑐᓂᒃ ᐃᖅᑲᓇᐃᔭᕐᕕᒋᔭᐅᔪᓂ ᐱᔭᐅᔭᕆᐊᖃᖅᐸᒃᑐᓂᒃ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂ. 

ᐊᕕᒃᓯᒪᓂᕆᔭᐅᔪᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓃᑦ ᖃᓄᑐᐃᓐᓇᑦᑎᐊᖅ ᐊᓯᔾᔨᕐᓂᖃᕈᓐᓇᖅᐸᒃᐳᑦ ᓇᑭᙵᖅᑎᑕᐅᓂᖏᓐᓄᑦ ᑮᓇᐅᔭᖁᑎᒋᔭᐅᔪᑦ ᑲᓇᑕᒥ ᐃᖅᑲᓇᐃᔮᓄᑦ 

ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ. ᑖᒃᑯᐊ ᐱᔭᐅᑐᐃᓐᓇᕆᐊᖃᖅᐸᒃᐳᑦ ᐊᕕᒃᓯᒪᓂᕆᔭᐅᔪᓂ/ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓂ ᓴᓂᕐᕙᐃᕝᕕᐅᓯᒪᓂᕐᓂ ᐅᑯᑎᒎᓇᖅ, ᑲᓇᑕᒥ 

ᐃᖅᑲᓇᐃᔮᓄᑦ ᑮᓇᐅᔭᖁᑎᒋᔭᐅᕙᒃᑐᓂ, ᐃᖅᑲᓇᐃᔭᕐᕕᒋᔭᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂ ᐊᕕᒃᓯᒪᓂᕐᓂᓘᓐᓃᑦ/ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓂ 

ᐊᑐᖅᑕᐅᔪᓐᓇᖅᐸᒃᑐᓂ. 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᑦ ᐃᑲᔪᕐᓂᐊᖅᐳᑦ ᑲᓇᑕᒥᐅᓂᒃ ᐊᔪᕈᓐᓃᖅᓴᕐᓂᕐᒥ ᐱᔪᓐᓇᖅᐸᒡᓗᑎᒃ ᐱᔭᕆᐊᖃᖅᑕᒥᓂᒃ ᒪᓂᒪᔪᓄᑦ ᐃᖅᑲᓇᐃᔮᓄᑦ 

ᐃᓕᓯᕙᒃᖢᑎᒡᓗ ᐊᔪᕈᓐᓃᖅᑕᐅᕙᒃᑐᓄᑦ ᐊᔪᕈᓐᓃᖅᓴᕐᓂᕐᒥᒃ ᐋᖅᑭᒃᓯᒪᓕᖅᑎᑕᐅᕙᒃᑐᓄᑦ ᐃᖅᑲᓇᐃᔭᖅᑎᓄᐊᖅᑕᐅᓪᓗᑎᒃ. ᑖᓐᓇ ᐱᑎᑦᑎᕙᒃᐳᖅ $15,000-ᓄᑦ ᑎᑭᓪᓗᒍ 

ᐃᓄᖕᒧᑦ ᐊᑕᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐊᑭᒋᔭᐅᕙᒃᑐᓄᑦ, ᓲᕐᓗ ᐃᓕᓐᓂᐊᕈᑎᓄᑦ ᐊᑭᓕᖅᑕᐅᕙᒃᑐᓄᑦ ᐊᔪᕈᓐᓃᖅᓴᕐᓂᕐᒧᓪᓗ ᐱᖁᑎᒋᔭᐅᔪᓄᑦ, ᑕᒪᓐᓇ ᐃᓚᖃᖅᖢᓂ 

$10,000-ᓄᑦ ᑎᑭᖦᖢᒍ ᒐᕙᒪᒃᑯᑦ ᑐᓐᓂᖅᑯᑎᒋᕙᒃᑕᖏᓐᓄᑦ. ᐃᖅᑲᓇᐃᔭᕐᕕᒋᔭᐅᔪᑦ ᑐᓂᓯᔭᕆᐊᖃᖅᑎᑕᐅᕙᒃᐳᑦ ᐱᖓᔪᖓᓐᓂᒃ ᑖᒃᑯᐊ ᐊᔪᕈᓐᓃᖅᓴᕐᓂᕐᒧᑦ 

ᐊᑭᓕᖅᓱᕆᐊᖃᖅᐸᒃᑐᑦ. 2017–18-ᖑᖅᓯᒪᓕᖅᐸᑦ, ᑲᑎᖦᖢᒋᑦ $300-ᒥᓕᐊᓐ-ᐸᓗᖕᓂᒃ ᐊᕐᕌᒎᑕᒫᒧᑦ ᑐᓂᓯᔪᖃᖃᑦᑕᕐᓂᐊᖅᐳᖅ ᑲᓇᑕᓕᒫᒥ ᑖᒃᑯᓇᓂ ᑲᓇᑕᒥ 

ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂ. 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᑦ ᒪᐅᖓᑦᑎᐊᖅ ᐊᔪᕈᓐᓃᖅᓴᕐᓂᕐᒨᖓᕗᑦ  ᑕᒪᓐᓇ ᑲᔪᓯᑎᑕᐅᕙᒃᖢᓂ ᐊᔪᙱᑎᑕᐅᔪᓄᑦ ᑖᒃᑯᓇᓂᕐᒥᐅᑕᐅᙱᑦᑐᓄᑦ 

ᐊᔪᕈᓐᓃᖅᓴᖅᑎᑦᑎᔨᓄᑦ, ᓲᕐᓗ ᓄᓇᓕᖕᓂ ᓯᓚᑦᑐᕐᓴᕐᕖᑦ, ᐃᖅᑲᓇᐃᔮᓄᑦ ᓯᓚᑦᑐᖅᓴᕐᕖᑦ, ᐃᖅᑲᓇᐃᔭᕐᕕᒋᔭᐅᔪᓄᑦ ᑲᑐᔾᔨᖃᑎᒌᖕᓂᕐᒧᑦ ᐃᓂᒋᔭᐅᔪᓄᑦ ᐃᓛᒃᑰᖅᑐᓄᓪᓗ 

ᐊᔪᖁᓐᓃᖅᓴᖅᑎᑦᑎᔨᓄᑦ. ᐊᔪᕈᓐᓃᖅᓴᖅᑎᑕᐅᓂᖅ ᑲᔪᓯᑎᑕᐅᔪᓐᓇᖅᐳᖅ ᐊᔾᔨᒌᙱᑦᑐᑎᒍᑦ ᐃᓚᒋᔭᐅᓗᓂ ᐃᓕᓐᓂᐊᕐᕕᖕᒥ ᐃᒡᓗᕈᓯᕆᔭᐅᕙᒃᑐᑦ, ᐃᓂᒋᔭᐅᔪᒥ 

ᐃᖅᑲᓇᐃᔭᕐᕕᒋᔭᐅᔪᒥ ᖃᕆᑕᐅᔭᒃᑯᓪᓘᓐᓃᑦ ᐃᑭᐊᖅᑭᕕᒃᑯᑦ. 

 

ᑕᒪᕐᒥᑦᑎᐊᖅ ᐃᓛᒃᑰᖅᑐᑦ ᑮᓇᐅᔭᓕᐅᕋᓱᒃᑎᐅᙱᑦᑐᓪᓗ ᓇᖕᒥᓂᕆᔭᐅᔪᑦ ᐱᕙᒌᔭᖅᓯᒪᔪᖃᖅᖢᑎᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᑲᓇᑕᒥᐅᑕᓂᒃ ᓄᑖᓄᑦ 

ᐱᐅᓂᖅᓴᓄᓪᓘᓐᓃᑦ ᐃᖅᑲᓇᐃᔮᓄᑦ ᐊᔪᖅᑎᑕᐅᙱᑉᐳᑦ ᐱᓇᔪᒍᓐᓴᕐᓂᕐᒥᒃ ᑖᒃᑯᓄᖓ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓄᑦ. 

 

ᑖᓐᓇ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐊᓯᔾᔨᒋᐊᒐᒃᓴᐅᓲᖑᕗᖅ ᐊᖑᒻᒪᑎᔪᒪᓗᓂ ᐱᔭᐅᔭᕆᐊᓕᖕᓄᑦ ᓇᖕᒥᓂᕆᔭᐅᔪᓂ ᖃᓄᖅ 

ᐊᖏᓂᖃᖅᑎᒋᖦᖤᕋᓗᐊᖅᐸᑕ, ᑕᒪᐃᓐᓂᑦᑎᐊᖅ ᐃᖅᑲᓇᐃᔭᕐᕕᒋᔭᐅᔪᓕᒫᓂ ᐊᕕᒃᓯᒪᓂᕆᔭᐅᔪᓂᓗ. ᒥᑭᑦᑐᑦ ᓇᖕᒥᓂᕆᔭᐅᔪᑦ ᐱᕚᓪᓕᕈᓐᓇᑐᐃᓐᓇᕆᐊᖃᖅᐳᑦ 

ᐊᓯᔾᔨᒋᐊᒐᒃᓴᐅᔪᓂ ᐋᖅᑭᒃᑕᐅᔪᓂ, ᓲᕐᓗ ᓈᓴᐃᔪᓐᓇᕐᓂᕐᒥᒃ ᐊᑭᓕᖅᓲᑕᐅᔪᓂᒃ ᑕᒪᓐᓇ ᐃᓚᒋᔭᐅᓪᓗᓂ ᐃᖅᑲᓇᐃᔭᖅᑏᑦ ᑐᓐᓂᖅᑯᑎᒋᔭᖏᓐᓄᑦ. ᑕᒪᓐᓇ ᐃᑲᔪᕐᓗᓂ 

ᓇᓗᙱᑦᑎᐊᕈᑕᐅᓂᐊᖅᐳᖅ ᑕᒪᕐᒥᑦᑎᐊᖅ ᓇᖕᒥᓂᕆᔭᐅᔪᑦ, ᖃᓄᖅ ᐊᖏᓂᖃᖅᑎᒋᖦᖤᕋᓗᐊᖅᐸᑕ, ᐃᓚᐅᑦᑎᐊᕈᓐᓇᖃᑦᑕᕋᔭᕐᓂᖏᓐᓂᒃ ᑕᕝᕙᓂ ᑲᓇᑕᒥ 

ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂ. 

 

ᑖᓐᓇ ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᑦᑐᖅ ᓇᓗᙱᑦᑎᐊᕈᑕᐅᕙᒃᐳᖅ ᐃᖅᑲᓇᐃᔭᕐᕕᒋᔭᐅᔪᑦ ᐃᓚᐅᕙᒃᑲᓗᐊᕐᒪᖔᑕ ᑐᑭᖃᑦᑎᐊᖅᑐᒃᑯᑦ ᐃᓚᒋᔭᐅᓪᓗᑎᒃ 

ᐊᔪᕈᓐᓃᖅᑕᐅᕙᒃᑐᓄᑦ ᐊᔪᕈᓐᓃᖅᓴᖅᑎᑦᑎᓂᕆᔭᐅᕙᒃᑐᒧᑦ, ᐊᒥᖅᑳᖃᑎᖃᖅᐸᒃᖢᑎᒃ ᐊᒃᑐᐊᓂᓕᖕᓄᑦ ᐊᑭᓕᕆᐊᓕᖕᓄᑦ. ᑕᒪᓐᓇ ᓇᓗᙱᑦᑎᐊᕈᑕᐅᓂᐊᖅᐳᖅ ᑕᒪᓐᓇ 

ᐊᔪᕈᓐᓃᖅᓴᕐᓂᐅᕙᒃᑐᖅ ᐱᐅᓂᖅᓴᒃᑯᑦ ᐊᑕᐅᑦᑎᒃᑰᖃᑎᖃᖅᑎᑕᐅᒐᓗᐊᕐᒪᖔᑦ ᐃᖅᑲᓇᐃᔮᒃᓴᓄᑦ ᐱᕕᒃᓴᓄᑦ, ᐱᓗᐊᙳᐊᖅᖢᓂ ᐃᓂᒋᔭᐅᔪᓂ ᓵᑦᑎᐊᕐᒥᐅᑕᓕᖕᓂ 

ᐊᔪᙱᓐᓂᕆᔭᐅᔪᓂᒃᕐ ᐊᔾᔨᒌᙱᓐᓂᕆᔭᐅᕙᒃᑐᓂᒃ ᐃᖅᑲᓇᐃᔭᖅᑎᖃᕐᓂᕐᒧᓪᓗ ᐊᒥᒐᖅᓯᓂᕆᔭᐅᕙᒃᑐᓂ.  

 

ᑲᓇᑕᒥ ᐃᖅᑲᓇᐃᔮᓄᑦ ᑐᓐᓂᖅᑯᑕᐅᑐᐃᓐᓇᖅᐸᒃᑐᖅ ᐃᑲᔪᖅᑐᖅᑕᐅᑦᑎᐊᖅᐳᖅ ᐃᖅᑲᓇᐃᔭᕐᕕᒋᔭᐅᕙᒃᑐᓂᑦ ᐊᓯᖏᓐᓂᓪᓗ ᐱᖃᖃᑕᐅᔪᓂᑦ, ᐅᑯᐊ ᐃᓚᒋᔭᐅᓪᓗᑎᒃ: 

• ᐃᒡᓗᕐᔪᐊᓄᑦ ᓴᓇᓂᕐᒧᓪᓗ ᐱᓕᕆᐊᖑᕙᒃᑐᓄᑦ ᐱᓕᕆᕝᕕᒃ, AFL-CIO; 

• ᑲᓇᑕᓕᒫᒥ ᑲᑐᔾᔨᖃᑎᒌᑦ ᐃᖅᑲᓇᐃᔮᖃᓛᕐᓂᕐᒧᑦ ᓯᓚᑦᑐᖅᓴᕐᕖᑦ; 

• ᑲᓇᑕᒥᐅᓄᑦ ᑲᑐᔾᔨᖃᑎᒌᑦ ᐃᓛᒃᑰᑐᓄᑦ ᓇᖕᒥᓂᕆᔭᐅᔪᓄᑦ; 

• ᑲᓇᑕᒥᐅᑕᐃᑦ ᑭᓱᓕᐅᖅᑏᑦ ?ᓇᑕᐅᓪᓗ ᓯᓛᓄᐊᖅᑎᑦᑎᔩᑦ; 

• ᑲᓇᑕᒥᐅᑕᐃᑦ ᐃᒡᓗᓕᐅᕐᓂᕐᒧᑦ ᑲᑐᔾᔨᖃᑎᒌᑦ; 

• ᑐᓴᖅᑕᐅᔪᒃᓴᓄᑦ ᐱᓕᕆᔾᔪᑕᐅᕙᒃᑐᓄᑦ ᑲᑐᔾᔨᖃᑎᒌᑦ ᑲᓇᑕᒥ; 

• ᑲᓇᑕᒥᐅᓂ ᓂᐱᑎᕆᕙᖕᓂᕐᒧᑦ ᐱᓕᕆᕝᕕᒃ; 

• ᐱᓕᕆᓯᒋᐊᖅᑏᑦ ᑲᓇᑕᒥ; 

• ᑲᔪᓯᕙᓪᓕᐊᔪᑦ ᑳᓐᑐᓛᖃᖅᑎᐅᔪᑦ ᑲᑐᔾᔨᖃᑎᒌᖓᑦ; 

• ᐅᒃᐱᖅᑑᖃᑎᒌᓄᑦ ᐱᓕᕆᕙᖕᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ; 



• ᑲᓇᑕᒥᐅᓂ ᐊᖏᕐᕋᕆᔭᐅᔪᓂᒃ ᓴᓇᕙᒃᑐᑦ ᑲᑐᔾᔨᖃᑎᒌᖓᑦ; 

• ᑲᓇᑕᒥᐅᓂ ᐅᒥᐊᕐᔪᐊᓕᐅᖅᑏᑦ ᑲᑐᔾᔨᖃᑎᒌᖓᑦ; 

• ᑲᓇᑕᒥᐅᓂ ᐆᒻᒪᖅᑯᑎᓕᕆᓂᕐᒧᑦ ᑲᑐᔾᔨᖃᑎᒌᑦ; 

• ᑲᓇᑕᒥ ᐱᓕᕆᕝᕕᒋᔭᐅᕙᒃᑐᖅ ᓱᓪᓗᓕᕆᓂᕐᒧᑦ ᐅᖅᑰᓴᖅᑎᑦᑎᓂᕐᒧᓪᓗ; 

• Merit ᑲᓇᑕᒥ; 

• Polytechnics ᑲᓇᑕᒥ; 

• ᐅᔭᕋᒃᓯᐅᖅᑏᑦ ᐱᕙᓪᓕᐊᑎᑦᑎᔩᓪᓗ ᑲᑐᔾᔨᖃᑎᒌᖓᑦ ᑲᓇᑕᒥ; 

• Chemistry ᐃᖅᑲᓇᐃᔭᕐᕕᒋᔭᐅᔪᖅ ᑲᑐᔾᔨᖃᑎᒌᑦ ᑲᓇᑕᒧᑦ; ᐊᒻᒪᓗ 

• ᖃᖓᑕᔪᓕᕿᓂᕐᒧᑦ ᐃᖅᑲᓇᐃᔭᕐᕕᒋᔭᐅᕙᒃᑐᖅ ᑲᑐᔾᔨᖃᑎᒌᑦ ᑲᓇᑕᒧᑦ. 

 


